
2024 г. – 80 гадоў з часу заснавання адкрытага 

акцыянернага таварыства «Кобрын-тэкстыль» (1944) 
 

ААТ «Кобрын-тэкстыль» - прадпрыемства 
са шматгадовай гісторыяй, асноўным 
напрамкам дзейнасці якога доўгі час была 
вытворчасць рознай тэкстыльнай прадукцыі.  

Заснавана ў жніўні 1944 года як арцель 
«Чырвоны Сцяг». Рабочыя (каля 20 жанчын) 
уручную апрацоўвалі авечую воўну, на 
ўласных калаўротах пралі пражу, вязалі 

світэры, валялі валѐнкі. У першыя пасляваенныя гады кожны 
разумеў неабходнасць хутчэйшага аднаўлення 
прадпрыемстваў, людзі працавалі з энтузіязмам. 

У 1949 годзе ўстаноўлены ручныя ткацкія станкі, арцель 
пераабсталявана ў ткацкі цэх. Прадпрыемства выпускала 
радно, дарожкі для падлогі, хусткі. З 1950 года пачалі ткаць 
абрусы, з 1951 года - дываны, з 1953 года - жакардавыя 
пакрывалы. Працавала каля 120 чалавек. Значны ўклад у 
развіццѐ арцелі ўнеслі першы дырэктар П. Я. Алесік, старэйшы 
майстар З. А. Крачына, першы мастак М. Д. Іванова.  

У 1957 годзе пабудаваны ткацкі цэх, у 1958 годзе 
з’явіліся механічныя станкі. У 1960 годзе прадпрыемства 
перайменавана ў фабрыку «Чырвоны сцяг». У 1963 годзе 
заменены апошні ручны ткацкі станок. Асноўным 
асартыментам сталі жакардавыя пакрывалы. У 1968 годзе 
ўведзены ў строй новы ткацкі цэх і складскія памяшканні, у 
1969 годзе - фарбавальны цэх.  

У 1979 годзе на базе ткацкай фабрыкі створана 
тэкстыльна-вытворчае аб’яднанне (загад № 428 ад 28.12.1978 

г.). У склад ТВА ўвайшлі Антопальская ватна-прадзільная 
фабрыка і Дзівінскі ўчастак. З 1983 года ў сувязі з 
абнаўленнем абсталявання пашырыўся асартымент вырабаў, 
пачалі выпускаць паўтара- і двухспальныя пакрывалы, 
шарсцяныя камплекты, пледы, махровыя ручнікі, 
дэкаратыўныя тканіны.  

З 1993 года - вытворча-гадлѐвая аб’яднанне «Сузор’е» 
(загад № 148 ад 30.12.1992)., у 1995 годзе - вытворча-
гадлѐвая фірма «Сузор’е» (загад № 141 ад 29.12.1994 г.) У 
1998-2000 гадах расшыраны асартымент дэкаратыўных і 

асвоены выраб тэхнічных тканін.  



З 2001 года – КУВП «Кобрын-тэкстыль» (загад № 59 ад 

04.04 2001 г.). З 2003 года КУВП «Кобрын-тэкстыль» 
перайменавана ў ААТ «Кобрын-тэкстыль» (загад № 171 ад 
10.11.2003 г.). У той час прадпрыемства з'яўлялася адным з 
нешматлікіх у Рэспубліцы Беларусь па выпуску прадукцыі 
хатняга тэкстылю. Прайшло некалькі этапаў развіцця, 
абнаўляючы парк тэхналагічнага абсталявання і асартымент 
выпускаемай прадукцыі - ад вырабу мешкавіны, палавых 
дарожак, хустак на ручных ткацкіх станках да ўнікальных 
жакардавых пакрывал, ручнікоў, пледаў. Прадукцыя ААТ 
«Кобрын-тэкстыль» адрознівалася добрай якасцю і даступным 

коштам. Пастаянным заказчыкам прадукцыі з'яўляліся 
гандлѐвыя арганізацыі, установы аховы здароўя, адукацыі, 
спорту і турызму, гасцініцы, прамысловыя прадпрыемствы і г. 
д. Прадпрыемства з'яўлялася пастаянным удзельнікам 
спецыялізаваных выставак і кірмашоў. За актыўны ўдзел і 
высокія дасягненні ў вобласці якасці ААТ «Кобрын-тэкстыль» 
узнагароджана мноствам дыпломаў.  

Аднак прадпрыемства востра мела патрэбу ў правядзенні 
тэхнічнага пераўзбраення, знос актыўнай часткі асноўных 
фондаў склаў звыш 90%. Для ААТ «Кобрын-тэкстыль» 

наступілі складаныя часы, і гаварыць аб годнай будучыні 
далейшага існавання не даводзілася. Але ўзважаная 
маркетынгавая палітыка, граматны падбор персаналу, 
дзелавая ініцыятыва інвестара ТАА «Ібіра» (Ляхавічы) 
дазволілі вырашыць асноўныя праблемы, правесці 
пераўзбраенне вытворчасці, выйсці на рэнтабельную работу і 
з годнасцю вытрымліваць канкурэнцыю. У 2011 годзе 
прадпрыемства выйшла з глыбокага финансавага крызісу і 
стала працаваць больш стабільна. 

Сѐння ААТ «Кобрын-тэкстыль» працуе ў асноўным на 
давальніцкай сыравіне. Ажыццяўляецца выпуск такіх тавараў, 
як наматраснікі, коўдра, матрацы, пледы, падушкі, 
пвакрывалы, спальныя мяшкі і інш. для УП «Мэблевая 
фабрыка ―Лагуна‖» (Баранавічы). Супрацоўніцтва з буйной 
мэблевай фабрыкай забяспечвае наяўнасць пастаянных 
вялікіх заказаў на швейную прадукцыю. Шматгадовы вопыт 
дазваляе прадпрыемству вырабляць унікальныя вырабы. ААТ 
«Кобрын-тэкстыль» пад кіраўніцтвам дырэктара Алены 
Уладзіміраўны Ладуцька дынамічна развіваецца, і ѐсць усе 

падставы сцвярджаць, што мае годную перспектыву. 
  



Матэрыял падрыхтаваны ў 2024 г. Кобрынскай  

цэнтральнай раѐннай бібліятэкай. 
Курачук Святлана Дзмітрыеўна, бібліѐграф I катэгорыі  

аддзела абслугоўвання і інфармацыі 

